
Pampublikong Kautusan ng Glendale Bilang 2020-07  

 
Sa Ilalim ng Pang-Emerhensiyang Awtoridad ng Lungsod ng Glendale  

 
Petsa ng Paglathala: Abril 10, 2020 

 
Mga Panukala ng Lungsod Pagtugon sa COVID-19  

 
       (Takip sa Mukha para sa mga Manggagawa at mga Kostumer ng mga Kinakailangang Serbisyo) 

 

Samantalang, ang internasyonal, pambansa, estado, at lokal na awtoridad sa 
kalusugan at pampamahalaang awtoridad ay tumutugon sa paglaganap ng sakit sa paghinga 
na sanhi ng Coronavirus Disease 2019 (COVID-19), isang matinding sakit sa paghinga na sanhi 
ng novel (bagong) coronavirus.  Kabilang sa mga sintomas ng virus ay lagnat, ubo, at kapos 
na paghinga, at ang mga nahawang indibidwal ay nakakaranas ng iba’t ibang pakiramdam mula 
sa banayad hanggang sa malubhang pagkakasakit at kamatayan; at 

 
Samantalang, noong Marso 4, 2020, ang Gobernador ng Estado ng California ay nag-

deklara ng “state of emergency” upang makapaglagay ng mga karagdagang resources, 
ipagtibay ang mga aksyong pang-emerhensiya na isinasaayos sa maraming mga ahensya at 
kagawaran ng estado, at tulungan ang Estado na maghanda para sa mas malawakang 
pagkalat ng COVID-19; at 

 
Samantalang, noong Marso 4, 2020, ang Lupon ng mga Superbisor ng Los Angeles 

County at ang Departamento ng Pampublikong Kalusugan ay nag-deklara ng lokal at 
pampublikong pangkalusugang emerhensiya upang tumugon sa tumaas na paglaganap ng 
corona virus sa buong bansa; at 

 
Samantalang, noong Marso 13, 2020, idineklara ng Pangulo ng Estados Unidos ng 

Amerika ang pambansang emerhensiya at inihayag na ang pamahalaang pederal ay 
magpapagamit ng pondong pang-emerhensiya upang tulungan ang mga pang-estado at lokal 
na pamahalaan sa pagpigil sa pagkalat at pagtugon sa mga epekto ng COVID-19; at 

 
Samantalang, noong Marso 16, 2020, ang Konseho ng Lungsod ng Glendale, 

alinsunod sa Glendale Municipal Code Kabanata 2.84, ay nagpahayag ng pagkakaroon ng lokal 
na emerhensiya at iniutos ang pagsasara at paglilimita sa pagpasok sa ilang mga 
pampublikong establisimiyento; at 

 
Samantalang, noong Marso 19, 2020, ang opisyal ng Pampublikong Kalusugan ng Los 

Angeles County ay naglabas ng “Safer at Home for Control of COVID-19 Order”, na gumagabay 
sa mga patakaran at regulasyon tungkol sa mga kaganapan at pagtitipon, social distancing 
(pagpapanatili ng pagitan mula sa kapwa-tao) at pagsasara ng mga  “non-essential” (hindi 
napakahalaga) na mga negosyo at lugar, at pagtatala ng kategorya ng mga “essential” 
(napakahalaga) na negosyong maaaring pahintulutang manatiling bukas, na noong Marso 21, 
2020 ay nirebisa upang higpitan ang mga pagtitipon at dinagdagan pa ang mga pagbabago ng 
mga kategorya ng mga “non-essential” at “essential” na mga negosyo;  

Samantalang, noong Marso 21, 2020, naglabas ang Gobernador ng isang executive 

order na katulad ng Safer at Home Order; 
 
Samantalang, ang Lungsod ng Glendale ay nagdagdag ng pagsisikap na mapanatili 

ang kalinisan ng kamay, ang pamantayan sa paghinga, at ang social distancing. Lubhang 
kritikal na ginagawa namin bilang isang Lungsod ang lahat ng aming makakaya upang pigilan 
ang mabilis na paglaganap sa komunidad at maiwasan ang aumang makapagpapahirap sa 
aming sistemang medikal.   Upang makatulong sa pagsisikap ng Lungsod, sa ilalim ng mga 
pang-emerhensiyang awtoridad na ipinagkaloob sa Direktor ng Pang-emerhensiyang Serbisyo 
alinsunod sa Kabanata 2.84 ng Glendale Municipal Code upang gumawa at mag-isyu ng mga 
patakaran at regulasyon sa mga bagay na makatuwirang may kaugnayan sa proteksyon ng 
buhay at pag-aari na naaapektuhan ng naturang emerhensiya, ipinag-uutos na ang isang serye 
ng pansamantalang paghihigpit na ipatupad sa ilang mga establisimiyento sa buong Lungsod 
ng Glendale kung saan ang malaking bilang ng mga tao ay may posibilidad na magtipon at 
manatiling malapit sa isa’t isa; 

 
Samantalang, ang mga manggagawa ng Lungsod at iba pang mahahalagang 

manggagawang patuloy na nagbibigay ng mga kinakailangang serbisyo sa panahon ng 
emerhensiyang ito, at ang ilan sa mga kritikal na manggagawa ay nahaharap sa peligro ng 
pagkakalantad sa virus. Kinakailangang ang mga manggagawang medikal at mga unang 
tumutugon (first responders) ay patuloy na sumusunod sa payo ng mga opisyal ng kalusugan 
at magsuot ng takip sa mukha na naaayon sa pamantayan ng ospital, tulad ng surgical masks 
o N95 respirators. Ang iba pa naming mahahalagang manggagawang madalas na nakikipag-
ugnay sa iba ay dapat ding protektado mula sa impeksyon. May kakulangan sa buong mundo 
ng medical grade masks kaya hinihikayat ng mga opisyal ng kalusugan ang mga 
manggagawang hindi medikal na magsuot ng mga hindi pang-medikal na telang pangtakip sa 
mukha upang makatulong na hadlangan ang pagkalat ng COVID-19 sa pamamagitan ng 
pagpigil sa pagsasalin ng “respiratory droplets” (mga patak galing sa hininga) na nagtataglay 
ng virus; 

 
Ngayon samakatwid, sa bisa ng awtoridad na ipinagkaloob alinsunod sa Kabanata 

2.84 ng Glendale Municipal Code, ang Director of Emergency Services ay naglalabas ng mga 
sumusunod na kautusan, epektibo mula 11:59 p.m. sa Abril 10, 2020, hanggang sa katapusan 
ng panahon pagpapatupad ng lokal na emerhensiya na nagsasaad ng mga sumusunod: 

 
Seksyon 1. Upang maprotektahan ang kalusugan at kaligtasan ng lahat, bilang tugon 

sa paglaganap ng COVID-19, ang lahat ng mga manggagawa na nagtatrabaho sa mga 
negosyo o nagsasagawa ng mga serbisyong itinuturing na Mahahalagang Negosyo ay dapat 
magsuot ng takip sa mukha na sakop ang kanilang ilong at bibig habang nagtatrabaho. Ang 
kautusang ito ay nalalapat sa mga manggagawa ng mga sumusunod na Mahahalagang 
Negosyo sa ilalim ng talata 13 ng Los Angeles County Public Health Safer at Home Order na 
may petsang Marso 21, 2020 (ang "LA County Order"), sa mga sumusunod na subseksyon: 

 
(a) Mga tindahan ng groseriya, sertipikadong merkado ng mga magsasaka, farm at 

produce stands, supermarket, food banks, mga tindahan, mga bodegang pamilihan, at iba pang 
establisimiyentong nagbebenta ng de-latang pagkain, tuyong kalakal, sariwang prutas at gulay, 
pagkain ng mga alagang hayop, tubig, sariwang karne, isda, at manok, at iba pang consumer 
products (tulad ng panglinis o mga personal na produkto ng pangangalaga), kasama dito ang 
mga tindahang nagbebenta ng iba pang mga produktong hindi groseriya, at mga produktong 
kinakailangan upang mapanatili ang kaligtasan, kalinisan, at mahahalagang pagpapanatili ng 
tirahan; 

 
(c) Mga Organisasyon at Negosyong nagbibigay ng pagkain, tutuluyan, at serbisyong 

panlipunan, at iba pang pangangailangan ng mga mahihirap o  

nangangailangang mga indibidwal (kabilang ang pagsugpo at pagkasangkot sa gang, 
karahasan sa tahanan, at mga ahensya ng serbisyo para sa walang tirahan); 

 
(e)  Mga istasyon ng gasolina, auto-supply, mobile auto repair operation, mga auto 

repair shop (kabilang at walang limitasyon, sa mga auto repair shop na katabi o may kaugnayan 
sa used auto dealership), at mga tindahan ng pagkumpuni ng bisikleta at mga kaugnay na 
pasilidad; 

 
(f) Mga bangko, unyon ng kredito, mga institusyong pampinansyal at kumpanya ng 

seguro; 
 
(f) Mga tindahan ng hardware, mga nursery; mga kagamitang pang-gusali; 

 
             (h)  Mga tubero, elektrisyan, exterminator, manggagawang custodial/tagapaglinis, mga 
serbisyo ng handyman, mga manggagawa sa puneraria at morge, serbisyo ng paglilipat, mga 
HVAC installer, mga karpintero, mga serbisyong kaugnay ng paghahalaman at pag-aalaga ng 
puno, landscapers, hardinero, tagapamahala ng property, pribadong tauhan ng seguridad at iba 
pang serbisyong nagpapanatili sa kaligtasan, kalinisan, at mahahalagang operasyon sa mga 
property at iba pang Mahahalagang Negosyo; 
 

(i) Mga negosyong nagbibigay ng serbisyong pang-koreo at pagpapadala kabilang ang 
post office boxes; 
 

(j) Mga institusyong pang-edukasyon (kabilang ang mga pampubliko at pribadong mga 
paaralan ng K-12, kolehiyo, at unibersidad) na may layuning mapadali ang distant learning, 
makapagbigay ng “meals for pick-up”, o nagsasagawa ng mahahalagang gawain, sa kondisyong 
patuloy na pinananatili ang social distancing;  
 

(k)  Mga laundomats, mga dry cleaner, mga serbiyong paglalaba; 
 

(l)  Mga restawran at iba pang mga pasilidad na naghahanda at naghahain ng pagkaing 
para lamang sa delivery, drive thru o carry out. Hindi pinahihintulutan ang pagkain sa loob o sa 
labas ng restawran. Ang mga kapeterya, komisyonaryo, at restawran na matatagpuan sa loob ng 
ospital, nursing homes, o iba pang mga lisensyadong pasilidad ng pangangalaga sa kalusugan 
ay maaaring magbigay ng serbisyong “dine-in” sa kondisyong pinananatili ang social distancing 
alinsunod sa Seksyon 2 (a) - (d). 
 

(m)  Mga negosyo na nagbibigay ng kagamitang pang-opisina o mga computer 
products na kinakailangan ng mga taong nagtatrabaho mula sa bahay;  
 

(n) Mga negosyong nagbibigay ng suporta o mga kinakailangan sa patuloy na 
operasyon ng iba pang mga Mahahalagang Negosyo;  
 

(o) Mga negosyong non-manufacturing, transportasyon o distribusyon na naghahatid at 
nagbibigay ng suportang logistikal sa paghahatid ng groceries, pagkain, kalakal o serbisyo direkta 
sa mga tirahan. Mahahalagang Negosyo, Pangkalusugang Operasyon at Mahahalagang 
Imprastraktura; 

 

(p) Serbisyong panghimpapawid, taksi, ride sharing services at iba pang pribadong 
tagapagkaloob ng transportasyong kinakailangan para sa aktibidad ng pang araw-araw na 
pamumuhay at iba pang layunin na awtorisadong pinahihintulutan sa order na ito; 
 

(r) Pag-aalaga na nakabase sa tahanan para sa mga nakatatanda, matatanda, may 
kapansanan o mga bata; 
 

(s) Residensyal na pasilidad at kanlungan para sa mga walang tahanan, may 



DocuSign Envelope ID: 502904FD-4614-4B66-8668-F3CEAE919BAF 
 

4 
 

kapansanan, nakatatanda, matatanda, bata at hayop; 
 
 

(t) Mga propesyonal na serbisyo, tulad ng ligal, serbisyo sa payroll o accounting,  
kung kinakailangan upang makatulong sa pagpapasunod sa mga ligal na ipinag-uutos na 
gawain, at ang pagbibigay ng permiso, inspeksyon, konstruksyon, paglilipat at pagrekord ng 
pagmamay-ari ng tirahan, kabilang ang residensyal at komersyal na real estate at anumang 
bagay na kaugnay nito; 

 
(v) Mga pasilidad ng pangangalaga sa bata na nagbibigay ng mga serbisyong 

nagpapahintulot sa mga empleyadong ma-exempt sa L.A. County Order upang magtrabaho 
ayon sa pinahihintulutan sa ilalim ng mga kundisyon sa Order ng Lungsod ng L.A. 
 

(w) Mga hotel, motel, shared rental units at mga katulad na pasilidad. 
 

(x) Ang mga manggagawa sa konstruksyon na sumusuporta sa konstruksyon, 
operasyon, inspeksyon, at pagpapanatili ng mga lugar ng konstruksyon at mga proyekto sa 
konstruksyon (kasama ang konstruksyon ng pabahay). 

 
Seksyon 2. Sa panahong ito, ang takip sa mukha ay hindi kinakailangang maging 

medikal na maskara o N95 respirator, sa halip ay maaaring isama ang mga takip na tela, tulad 
ng mga scarf at mga bandana. Ang lahat ng mga manggagawa na kinakailangang magsuot ng 
takip sa mukha ay kailangang madalas na maglaba o maghugas ng anumang ginagamit na 
takip sa mukha (hindi bababa sa isang beses sa isang araw), para sa kalusugan at kaligtasan 
ng kanilang sarili at ng iba. Ang mga pang-isahang gamit na takip sa mukha ay dapat na 
maayos na itapon sa mga basurahan. 

 

Seksyon 3. Ang mga employer ng lahat ng mga manggagawang nagtatrabaho sa mga 
negosyo o nagsasagawa ng mga serbisyo na inilarawan sa Seksyon 1 ng Public Order na ito 
ay dapat magpahintulot sa kanilang mga empleyado na hugasan ang kanilang mga kamay 
nang hindi bababa sa tuwing 30 minuto. Ang lahat ng mga nasabing employers ay dapat 
magbigay, sa kanilang gastos, ng mga hindi pang-medikal na grado ng takip sa mukha para sa 
kanilang mga empleyado. Sa kanilang gastos, dapat tiyakin ng lahat ng mga nasabing employer 
na ang kanilang mga empleyado ay may access sa malinis at na-sanitize na banyo, may stock 
ng lahat ng kinakailangang gamit at produktong panlinis at kinakailangan upang sundin ang 
mga protocol ng kalinisan ng kamay na inirerekomenda ng Kagawaran ng Kalusugan ng County 
ng Los Angeles. Ang lahat ng mga nasabing employer ay dapat na magpatupad ng mga 
hakbang sa social distancing para sa mga kostumer, bisita, at empleyado na magkapagbibigay 
ng anim na talampakang agwat, hangga't maaari, sa pagitan ng mga indibidwal. 

 

Seksyon 4. Ang lahat ng mga kostumer at mga bisita ng mga negosyo at organisasong 
inilarawan sa Seksyon 1 ng Public Order na ito ay dapat magsuot ng takip sa mukha na sakop 
ang kanilang ilong at bibig upang magbigay ng karagdagang proteksyon para sa mga 
empleyado at kostumer. Sa panahong ito, ang takip sa mukha ay hindi kinakailangang medikal 
na maskara o N95 respirator, sa halip ay maaaring maging takip na tela, tulad ng mga scarf at 
bandana.  

 

Seksyon 5. Ang isang may-ari ng negosyo o operator na pinatutungkulan sa Seksyon 1 
ng Public Order na ito ay maaaring tumangging papasukin o magbigay ng serbisyo sa sinumang 
indibidwal na hindi magsusuot ng takip sa mukha tulad ng hinihingi ng Order na ito. Bilang 
karagdagan, ang lahat ng mga negosyong retail sa Seksyon 1 ay hinihikayat na mag-install ng 
plexiglass upang paghiwalayin ang kahera at kostumer sa lahat ng punto ng pagbebenta. Ang 
mga ito ay rekomendasyon at hindi kautusan. 

 

Seksyon 6. Upang maprotektahan laban sa coronavirus at COVID-19, ang mga opisyal 
ng kapayapaan ay maaaring magpatupad sa mga indibidwal na naka-detain ayon sa batas ng 
paglalagay ng takip sa mukha. Kung ang isang indibidwal ay walang magagamit na takip sa 
mukha, bibigyan sila ng nabanggit na opisyal. 

Seksyon 7. Ang anumang paglabag sa Public Order na ito ay maaaring isangguni sa  
 

 
Office of the City Attorney para sa pag-uusig sa ilalim ng Glendale Municipal Code Kabanata 
1.20, na nagpapataw ng multa na hindi lalampas sa $1,000 o pagkabilanggo na hindi hihigit sa 
anim na buwan. Ang bawat indibidwal na opisyal ay dapat gumamit ng kanilang diskresyon sa 
pagpapatupad ng utos na ito at palaging alalahanin ang hangarin ng Order na ito. Ang mga 
paglabag ay sasailalim sa mga probisyon ng Glendale Municipal Code Kabanata 1.24, na 
nagpapataw, kasama ang iba pang mga mekanismo ng pagpapatupad na nakalagay doon, 
para sa multa ng $400 para sa unang citation, $1,000 para sa pangalawang citation, at $2,000 
para sa ikatlong citation. 

 

Seksyon 8. Kung ang anumang subseksyon, pangungusap, sugnay, parirala, o salita 
ng Order na ito o anumang aplikasyon nito sa sinumang tao, istraktura, o pangyayari ay 
napatunayang hindi wasto o salungat sa konstitusyon ayon sa desisyon ng isang korte ng 
karampatang hurisdiksyon, ang desisyon ay hindi makakaapekto sa bisa ng natitirang bahagi 
o aplikasyon ng Order na ito. 

 

Seksyon 9. Ang kautusang ito ay maaaring palawigin bago mag ika-5 ng Mayo 2020. 
 

 


